Supliches – 6a Domënia de Pasca Ccc

Gejú Crist é ressorí – al vir amesa nos. 

Al nes dá ardimënt da vire y da speré.

Te so inom podunse jí dal Pere y le perié do ci ch’i un debojëgn.

Al’invocaziun „Cun tüa parora“ respognunse: „dasse vita, Signur.“
1) I periun por la Dlijia,

ch’ara se tëgnes pro la parora de Gejú Crist y devëntes insciö abitaziun de Dî. (chît)
Cun tüa parora – dasse vita, Signur.
2) I periun do le Spirit Sant,

ch’al nes dëides da incundé, ascuté y tigní via la parora de Dî te nosta comunité. (chît)
Cun tüa parora – dasse vita, Signur.
3) I periun do la pesc,

che i governanc di popui sais da tó les dërtes dezijiuns por la pesc, la iustizia 

y le mantignimënt dla creaziun.  (chît)
Cun tüa parora – dasse vita, Signur.
4) I periun por i amará y por les porsones ferides te desgrazies y tles veres. (chît)
Cun tüa parora – dasse vita, Signur.
5) I periun por i mituns te nostes families,

ch’ai impares da conësce Chël Bel Dî dai geniturs y da porsones che crëi y che ti ó bun. (chît)
Cun tüa parora – dasse vita, Signur. 
- ) I periun por i pici Emil, Marie y Lorena che vëgn batia incö te nosta dlijia

che ai pois crësce sö tl amur y tla proteziun de Chël Bel Dî 

y vëgnes acompagná tla fede y tla speranza da sü geniturs, sü toc y totes y da sües comunités. (chît)  Cun tüa parora – dasse vita, Signur.
6) I periun por i geniturs che mör da jogn y mëss lascé indô om o fomena y de pici mituns, 

ch’ai röies ala pesc tl amur de Dî 

y che les families restades indô ciafes consolaziun y aiüt. (chît) 

Cun tüa parora – dasse vita, Signur.
Oh Dî, plëgn de bunté,

dëidesse da respogne cun nosta vita a ci che Gejú nes á dit,

y da perié confidënc te so Spirit.

Te Gejú Crist este pro nos y nos sun pro te sëgn y por dagnora. Amen.

ACLAMAZIUNS - KYRIE
Signur Gejú Crist, tö nes as lascé indô tüa pesc






Kyrie eleison / Signur, pieté
Signur Gejú Crist, tö nes as impormetü le Spirit Sant; 

al nes insignará döt y nes recordará döt ci che te nes as dit





Christe eleison / Crist, pieté
Signur Gejú Crist, t’as dit: Sc’i m'orëis bun, se tignarëise a mies parores






Kyrie eleison / Signur, pieté
